
sūta uvāca
ēvaṃ kṛṣṇasakhaḥ kṛṣṇō bhrātrā rājñā’’vikalpitaḥ Á
nānāśaṅkāspadaṃ rūpaṃ kṛṣṇaviślēṣakarśitaḥ Á Á 1 Á Á

śōkēna śuṣyadvadanahṛtsarōjō hataprabhaḥ Á
vibhuṃ tamēvānudhyāyannāśaknōtpratibhāṣitum Á Á 2 Á Á

kṛcchrēṇa saṃstabhya śucaḥ pāṇinā’’mṛjya nētrayōḥ Á
parōkṣēṇa samunnaddhapraṇayautkaṇṭhyakātaraḥ Á Á 3 Á Á

sakhyaṃ maitrīṃ sauhṛdaṃ ca sārathyādiṣu saṃsmaran Á
nṛpamagrajamityāha bāṣpagadgadayā girā Á Á 4 Á Á

arjuna uvāca
vañcitō’haṃ mahārāja hariṇā bandhurūpiṇā Á
yēna mē’pahṛtaṃ tējō dēvavismāpanaṃ mahat Á Á 5 Á Á

yasya kṣaṇaviyōgēna lōkō hyapriyadarśanaḥ Á
ukthēna rahitō hyēṣa mṛtakaḥ prōcyatē yathā Á Á 6 Á Á

yatsaṃśrayād drupadagēhamupāgatānāṃ
rājñāṃ svayaṃvaramukhē smaradurmadānām Á

tējō hṛtaṃ khalu mayābhihataśca matsyaḥ
sajjīkṛtēna dhanuṣādhigatā ca kṛṣṇā Á Á 7 Á Á

yatsannidhāvahamu khāṇḍavamagnayē’dā -
mindraṃ ca sāmaragaṇaṃ tarasā vijitya Á

labdhā sabhā mayakṛtādbhutaśilpamāyā
digbhyō’harannṛpatayō balimadhvarē tē Á Á 8 Á Á

yattējasā nṛpaśirō’ṅghrimahanmakhārthē
āryō’nujastava gajāyutasattvavīryaḥ Á

tēnāhṛtāḥ pramathanāthamakhāya bhūpā
yanmōcitāstadanayan balimadhvarē tē Á Á 9 Á Á

patnyāstavādhimakhakḷptamahābhiṣēka -
ślāghiṣṭhacārukabaraṃ kitavaiḥ sabhāyām Á

spṛṣṭaṃ vikīrya padayōḥ patitāśrumukhyā
yastatstriyō’kṛta hatēśavimuktakēśāḥ Á Á 10 Á Á

yō nō jugōpa vanamētya durantakṛcchrād
durvāsasō’riracitādayutāgrabhug yaḥ Á

śākānnaśiṣṭamupayujya yatastrilōkīṃ
tṛptāmamaṃsta salilē vinimagnasaṅghaḥ Á Á 11 Á Á

yattējasātha bhagavān yudhi śūlapāṇi -
rvismāpitaḥ sagirijō’stramadānnijaṃ mē Á

anyē’pi cāhamamunaiva kalēvarēṇa
prāptō mahēndrabhavanē mahadāsanārdham Á Á 12 Á Á

tatraiva mē viharatō bhujadaṇḍayugmaṃ
gāṇḍīvalakṣaṇamarātivadhāya dēvāḥ Á

sēndrāḥ śritā yadanubhāvitamājamīḍha
tēnāhamadya muṣitaḥ puruṣēṇa bhūmnā Á Á 13 Á Á

yadbāndhavaḥ kurubalābdhimanantapāra -
mēkō rathēna tatarē’hamatāryasattvam Á

pratyāhṛtaṃ bahu dhanaṃ ca mayā parēṣāṃ
tējāspadaṃ maṇimayaṃ ca hṛtaṃ śirōbhyaḥ Á Á 14 Á Á

yō bhīṣmakarṇaguruśalyacamūṣvadabhra -
rājanyavaryarathamaṇḍalamaṇḍitāsu Á

agrēcarō mama vibhō rathayūthapānā -
māyurmanāṃsi ca dṛśā saha ōja ārcchat Á Á 15 Á Á

yaddōṣṣu mā praṇihitaṃ gurubhīṣmakarṇa -
naptṛtrigartaśalasaindhavabāhlikādyaiḥ Á

astrāṇyamōghamahimāni nirūpitāni
nō paspṛśurnṛharidāsamivāsurāṇi Á Á 16 Á Á

sautyē vṛtaḥ kumatinā’’tmada īśvarō mē
yatpādapadmamabhavāya bhajanti bhavyāḥ Á

māṃ śrāntavāhamarayō rathinō bhuviṣṭhaṃ
na prāharan yadanubhāvanirastacittāḥ Á Á 17 Á Á

narmāṇyudārarucirasmitaśōbhitāni
hē pārtha hē’rjuna sakhē kurunandanēti Á

sañjalpitāni naradēva hṛdispṛśāni
smarturluṭhanti hṛdayaṃ mama mādhavasya Á Á 18 Á Á

śayyāsanāṭanavikatthanabhōjanādi -
ṣvaikyādvayasya ṛtavāniti vipralabdhaḥ Á

sakhyuḥ sakhēva pitṛvattanayasya sarvaṃ
sēhē mahānmahitayā kumatēraghaṃ mē Á Á 19 Á Á

sō’haṃ nṛpēndra rahitaḥ puruṣōttamēna
sakhyā priyēṇa suhṛdā hṛdayēna śūnyaḥ Á

adhvanyurukramaparigrahamaṅga rakṣan
gōpairasadbhirabalēva vinirjitō’smi Á Á 20 Á Á

tadvai dhanusta iṣavaḥ sa rathō hayāstē
sō’haṃ rathī nṛpatayō yata ānamanti Á

sarvaṃ kṣaṇēna tadabhūdasadīśariktaṃ
bhasman hutaṃ kuhakarāddhamivōptamūṣyām Á Á 21 Á Á

rājaṃstvayābhipṛṣṭānāṃ suhṛdāṃ naḥ suhṛtpurē Á
vipraśāpavimūḍhānāṃ nighnatāṃ muṣṭibhirmithaḥ Á Á 22 Á Á

vāruṇīṃ madirāṃ pītvā madōnmathitacētasām Á
ajānatāmivānyōnyaṃ catuḥpañcāvaśēṣitāḥ Á Á 23 Á Á

prāyēṇaitadbhagavata īśvarasya vicēṣṭitam Á
mithō nighnanti bhūtāni bhāvayanti ca yanmithaḥ Á Á 24 Á Á

jalaukasāṃ jalē yadvanmahāntō’dantyaṇīyasaḥ Á
durbalānbalinō rājanmahāntō balinō mithaḥ Á Á 25 Á Á

ēvaṃ baliṣṭhairyadubhirmahadbhiritarān vibhuḥ Á
yadūn yadubhiranyōnyaṃ bhūbhārān sañjahāra ha Á Á 26 Á Á

dēśakālārthayuktāni hṛttāpōpaśamāni ca Á
haranti smarataścittaṃ gōvindābhihitāni mē Á Á 27 Á Á

sūta uvāca
ēvaṃ cintayatō jiṣṇōḥ kṛṣṇapādasarōruham Á
sauhārdēnātigāḍhēna śāntā’’sīdvimalā matiḥ Á Á 28 Á Á

vāsudēvāṅghryanudhyānaparibṛṃhitaraṃhasā Á
bhaktyā nirmathitāśēṣakaṣāyadhiṣaṇō’rjunaḥ Á Á 29 Á Á

gītaṃ bhagavatā jñānaṃ yat tat saṅgrāmamūrdhani Á
kālakarmatamōruddhaṃ punaradhyagamad vibhuḥ Á Á 30 Á Á

viśōkō brahmasampattyā sañchinnadvaitasaṃśayaḥ Á
līnaprakṛtinairguṇyādaliṅgatvādasambhavaḥ Á Á 31 Á Á

niśamya bhagavanmārgaṃ saṃsthāṃ yadukulasya ca Á
svaḥpathāya matiṃ cakrē nibhṛtātmā yudhiṣṭhiraḥ Á Á 32 Á Á

pṛthāpyanuśrutya dhanañjayōditaṃ
nāśaṃ yadūnāṃ bhagavadgatiṃ ca tām Á

ēkāntabhaktyā bhagavatyadhōkṣajē
nivēśitātmōpararāma saṃsṛtēḥ Á Á 33 Á Á

yayāharad bhuvō bhāraṃ tāṃ tanuṃ vijahāvajaḥ Á
kaṇṭakaṃ kaṇṭakēnēva dvayaṃ cāpīśituḥ samam Á Á 34 Á Á

yathā matsyādirūpāṇi dhattē jahyād yathā naṭaḥ Á
bhūbhāraḥ kṣapitō yēna jahau tacca kalēvaram Á Á 35 Á Á

www.prapatti.com 5 Sunder Kidāmbi



śrīmadbhāgavatamahāpurāṇam prathamaskandhē pañcadaśō’dhyāyaḥ

yadā mukundō bhagavānimāṃ mahīṃ
jahau svatanvā śravaṇīyasatkathaḥ Á

tadāharēvāpratibuddhacētasā -
madharmahētuḥ kaliranvavartata Á Á 36 Á Á

yudhiṣṭhirastatparisarpaṇaṃ budhaḥ
purē ca rāṣṭrē ca gṛhē tathā’’tmani Á

vibhāvya lōbhānṛtajihmahiṃsanā -
dyadharmacakraṃ gamanāya paryadhāt Á Á 37 Á Á

svarāṭ pautraṃ vinayinamātmanaḥ susamaṃ guṇaiḥ Á
tōyanīvyāḥ patiṃ bhūmērabhyaṣiñcad gajāhvayē Á Á 38 Á Á

mathurāyāṃ tathā vajraṃ śūrasēnapatiṃ tataḥ Á
prājāpatyāṃ nirūpyēṣṭimagnīnapibadīśvaraḥ Á Á 39 Á Á

visṛjya tatra tat sarvaṃ dukūlavalayādikam Á
nirmamō nirahaṅkāraḥ sañchinnāśēṣabandhanaḥ Á Á 40 Á Á

vācaṃ juhāva manasi tatprāṇa itarē ca tam Á
mṛtyāvapānaṃ sōtsargaṃ taṃ pañcatvē hyajōhavīt Á Á 41 Á Á

tritvē hutvātha pañcatvaṃ taccaikatvē’juhōnmuniḥ Á
sarvamātmanyajuhavīd brahmaṇyātmānamavyayē Á Á 42 Á Á

cīravāsā nirāhārō baddhavāṅ muktamūrdhajaḥ Á
darśayannātmanō rūpaṃ jaḍōnmattapiśācavat Á Á 43 Á Á

anapēkṣamāṇō niragādaśṛṇvanbadhirō yathā Á
udīcīṃ pravivēśāśāṃ gatapūrvāṃ mahātmabhiḥ Á
hṛdi brahma paraṃ dhyāyannāvartēta yatō gataḥ Á Á 44 Á Á

sarvē tamanu nirjagmurbhrātaraḥ kṛtaniścayāḥ Á
kalinādharmamitrēṇa dṛṣṭvā spṛṣṭāḥ prajā bhuvi Á Á 45 Á Á

tē sādhukṛtasarvārthā jñātvā’’tyantikamātmanaḥ Á
manasā dhārayāmāsurvaikuṇṭhacaraṇāmbujam Á Á 46 Á Á

taddhyānōdriktayā bhaktyā viśuddhadhiṣaṇāḥ parē Á
tasmin nārāyaṇapadē ēkāntamatayō gatim Á Á 47 Á Á

avāpurduravāpāṃ tē asadbhirviṣayātmabhiḥ Á
vidhūtakalmaṣāsthānē virajēnātmanaiva hi Á Á 48 Á Á

vidurō’pi parityajya prabhāsē dēhamātmavān Á
kṛṣṇāvēśēna taccittaḥ pitṛbhiḥ svakṣayaṃ yayau Á Á 49 Á Á

draupadī ca tadā’’jñāya patīnāmanapēkṣatām Á
vāsudēvē bhagavati hyēkāntamatirāpa tam Á Á 50 Á Á

yaḥ śraddhayaitad bhagavatpriyāṇāṃ
pāṇḍōḥ sutānāmiti samprayāṇam Á

śṛṇōtyalaṃ svastyayanaṃ pavitraṃ
labdhvā harau bhaktimupaiti siddhim Á Á 51 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

prathamaskandhē pāṇḍavasvargārōhaṇaṃ nāma pañcadaśō’dhyāyaḥ Á Á

